
 ތިރީގައިވާ ޅެމާއި، ޕެސެޖާ ދޭތިންކުރެ ކޮންމެވެސް އެކައްޗަކާ ބެހޭގޮތުން ލިޓެރަރީ އެނަލިސިސްއެއް ލިޔާށެވެ.  މި އެނަލިސިސް

ލިޔާއިރު ލިޔުމުގެ ފަހަތުގައިވާ ދެސުވާލަށް ޖަވަބުދާރީވާން ވާނެއެވެ.

.1

ކަރުނައާ ނުލައި...

* ގޮސް އެތެރެއަށް ވަންއިރު ވެސް އަހަރެން ހުރީމެވެ.  ކަޅި ވެސް ޖަހައިލަން  އެ ކުއްޖާ
ނޭނގިފައި ބަލަހައްޓައިގެންނެވެ.  އިރުކޮޅެއް ފަހުން އެގޭގެ ކުޑަދޮރު ކައިރިއަށް އޭނަ ހުއްޓި އަހަންނާ ހަތަރުކަޅި 

ނޑު އަލި އެ މޫނުގެ އެއް ހަމަކޮށް ބަލައިލިއެވެ.  ފުންމިން ނޭނގޭ މި އަނދިރި ފަތިހުގައި، ގޭތެރޭގައި ދިއްލާފައިވާ ބޮކީގެ ފަ

ފަޅިއަށް އެޅިފައި ވަނިކޮށް އަހަރެން ދުށީމެވެ.  ނަމަވެސް އެ މޫނުގެ އަނެއް ފަޅީގައިވާ އަނދިރިކަމަކީ އަހަރެންގެ ސުވާލެވެެ.

އޭނަ އަހަންނާ ދޭތެރޭ ހަސަދައެއް ނެތިއްޔާ ނަފްރަތުކުރަންވީ ސަބަބެއް ވެސް ނެތެވެ.  އަދި ނަފްރަތުކަމެއް އޮތިއްޔާ އެެ

ގޮތަށް ކުޑަދޮރުން ބެލުމުގެ މާނައެއް ވެސް ނެތެވެ.  ދެން އަހަރެން ނިންމީ އެއީ އިޝާރާތެއްކަމުގައެވެ.  ވީމާ، އަހަރެން އެ

ގޭގެ ހަތަރު ފާރުން އެތެރެއަށް ވަދެ އެ ގޭގެ ޢިމާރާތާ ދިމާއަށް މިސްރާބުޖެހީމެވެ.  އޭނަ ބަލަހައްޓައިގެން ހުއްޓެވެ.  އަހަރެން

ގޮސް ދޮރުމައްޗަށް ހުއްޓުނީމެވެ.  އޭނަ ބަލަން ހުރެފައި ދިޔައެވެ.  އަހަރެން އިރުކޮޅަކު ހުރެލާފައި، ދޮރު ނުހުޅުވުމުން

އެނބުރި ދާން ހިނގައިގަތީމެވެ.  އަޑެއް އިވިއްޖެއެވެ.  ބަލައިލިއިރު ވަރަށް ކުޑަކޮށް ދޮރުހުޅުވާލައިގެން އޭނަ ބަލަން ހުއްޓެވެ.

އަހަރެން ދޮރާދިމާއަށް ހިނގައިގަތީމެވެ.  އޭނަ ދޮރާ ނިވާވިއެވެ.  ނަމަވެސް ދޮރު ނުލެއްޕުމުން، އެ ދޮރު ވަނީ އަހަންނަށް

މަރްޙަބާ ކިޔާފައިކަން އެނގުނެވެ.  ދޮރުން އެތެރެއަށް ވަދެއްޖައީމެވެ.  ވަރަށް ފަގީރު ގެއެކެވެ.  އެންމެ އަލިކަމެއް ހުރުމާއެކު

ކެއްކުމަށް ބަދިގެއެއް ވެސް ނެތެވެ.  ކެއްކުމާއި ނިދުމާ ވެސް ހިނގަމުން ދަނީ އެއް ތަނެއްގައެވެ.  އެ ތަނުގައި ހުރި ރޯނުފުރި

އެނދެއްގައި ކުނަލެއް އަޅާލައިގެން އޭނަގެ ދަރިފުޅު ނިދާފައި އޮތެވެ.  އެންމެ ތިން ތެއްޔެއް ފިޔަވައި، ހިފާގެންގުޅޭ އެއްޗެއް

ވެސް ނެތެވެ.  ނަމަވެސް ހުރި މަދު އެތިކޮޅު ހުރީ ވަރަށް ތަރުތީބުކޮށް ބަހައްޓާފައެވެ.  އެހެންކަމުން، ފަގީރަކަސް ރިވެތި

އަޚްލާޤެއްގެ ކުއްޖެއްކަން އެނގުނެވެ.

”ފަޤީރު، އެހެންނަމަވެސް ފުރިހަމަ ގެއެއް.“  އަހަރެން އިސްޖަހާލައިގެން ހުރި އަންހެން ކުއްޖާއަށ� ބުނީމެވެ.

”ގަބޫލުކޮށްފިން.  ތިއީ އަހަރެން ހީކުރި ވަރަށްވުރެ ތެދުވެރި، ރަނގަޅު މީހެއް.“  އޭނަ އެހެން ބުނަމުން އިސް

އުފުލައިލި އިރު ކަރުނަ ތިކި ވެއްޓެނީއެވެ.  ނަމަވެސް އަޑުގައި އެހައި މޮޅިވެރިކަމެއް ނެތެވެ.

”ކީއްވެ ތިހާ އަވަހަށް އަހަންނާ ދޭތެރޭ އިންސާފުކުރަން އެނގުނީ؟“  އަހަރެން އެހީމެވެ.

”އެއީ އެހެން މީހެއްނަމަ ބުނަނީ ވަރަށް ރަނގަޅު ގެއެކޭ މީ.  ރީތި ގެއެކޭ، އެކަމަކު އެއީ ދޮގެއް.  އަހަންނަށް އެނގޭ

އަހަރެންގެ ފެންވަރު.  އެކަމަކު ތީ...“  އެ ކުއްޖާގެ ވާހަކަ މެދުކެނޑުނެވެ.

”އަހަރެންގެ ނަމަކީ އަޙްމަދު ޢާމިރު.“  އަހަރެން އެންމެ ފުރަތަމަ ކުރަންޖެހޭ ކަންތައް ތަންކޮޅެއް ލަސްކޮށްލާފައި 

ކުރީމެވެ.  އެ ކުއްޖާ އިރުކޮޅަކު ބަލަން ހުރެލާފައި ބުންޏެވެ.

”އަހަރެންނަށް ކިޔަނީ ސުވޭދާ.  ޢާއިޝަތު ސުވޭދާ.“  އަދި އިތުރަށް ބުންޏެވެ.  ”ދެން މާ ގިނައިރު ޢާމިރު މި ގޭގައި

ހުރެގެނ� ކަމަކު ނުދާނެ.  އަވަހަށް ދޭ.“

”ޢާމިރަށް މި ރަށުގެ މީހުންގެ ގޮތާއި އެ މީހުން އަހަންނާ ދިމާއަށް ކިޔާ އެއްޗެހި ނޭނގެނީ.  އެ މީހުންގެ ނަޒަރުގައި

އަހަންނަކީ ވަރަށް އުޅުން ގޯސް ކުއްޖެއް.  މި ރަށު މީހަކަށް ޢާމިރު މި ގެއިން ފެނިއްޖެއްޔާ ހުތުރު ނަމެއް ލިބިދާނެ.“

ސުވޭދާ ވަރަށް އޯގާތެރިކަމާއެކު ބުންޏެވެ.

”އެކަމަކު އަހަރެން އެ ވާހަކަ ގަބޫލެއް ނުކުރާނަން.“  އަހަރެން އިންކާރުކުރަމުން ބުނީމެވެ.

”އަހަރެން މީ ތަފާތު މީހެއް. އަހަރެން ގަބޫލުކުރަނީ ސުވޭދާ ތީ ރަނގަޅު، ހީވާގި ކުއްޖެއްކަމަށް.“  އަހަރެން ޖެހިލުމެއް

ނެތި ބުނ�މެވެ.

”މި ރަށަށް އާ، އެކަމަކު ދުނިޔެ ދަސްވެފައިވާ ހިތްހެޔޮ މީހެއް ތީ.“  ސުވޭދާގެ ތެމިފައިވާ ދެ ލޮލުން އަހަންނާ ދިމާއަށް

ބަލަމުން ބ�ންޏެވެ.

”އަހަރެން ތިހާ ހެޔޮ މީހަކަށް ނަހަދާ އަހަރެންގެ ސުވާލަކަށް ޖަވާބު ދީފާނަންތަ؟“  އަހަރެން އެހީމެވެ.

”އަހަރެން ކަހަލަ މީހަކާ ކުރަން ތި އުޅެނީ ކޮންކަހަލަ ސުވާލެއްބާ؟“  ސުވޭދާގެ ތުންފަތަށް ހިނިތުންވުމެއް ވެރިވާން

އުޅުނުކަހަލައެވެ.

”ކީއްވެ އަބަދު ރޮވިފައި ތި ހުންނަނީ؟“  އަހަރެން ސީދާ ސުވާލު އެހީމެވެ.  ސުވޭދާގެ ތުންފަތުގައިވާ ހިނިތުންވުން 

ފިލިއެވެ.  އިރުކޮޅަކު ހިމޭނުން އިނދެފައި ބުންޏެވެ.

”ތީ އެއްވެސް މީހަކު ކޮށްފައި ނުވާ ސުވާލެއް.  ގިނަ މީހުން ތި ސުވާލުގެ ޖަވާބު އަމިއްލައަށް ހޯދަނީ.“

35

ބިންމާ އިބްރާހީމް ވަޙީދު (1996)
ބިންމާ އިބްރާހީމް ވަހީދުގެ 25 ކުރުވާހަކަ - 3

އެ ކުއްްޖާ: އެކަނިވެރި އަންހެނެއް *

ދެމީހުން ބޭނުންކޮށފްައިވާ ބަހުރުވައަށް ބަލާއިރު، ދެމީހުންގެ ދެމެދުގައި އޮތް ގުޅުމާމެދު ފެންނަގޮތް ހާމަކުރާށެވެ. )ހ(   

ލިޔުންތެރިޔާ ބޭނުންކޮށްފައިވާ ނެރޭޓިވް ޓެކްނިކާ ބެހޭގޮތުން ޚިލާލުފާޅުކުރައްވާށެވެ.  )ށ(   

.2

ކާކު އެދެނީ؟

އަހަރެމެން ކުރެ ކާކު އެދެނީ އަނެކުނަށް ވުރެ ރަނގަޅުވާން

                    ފަހަރުގައި ވެވުނަސް ކުށެއް އެ ކުށުން އިޢާދަވެ ބަދަލުވާން

ނުނިޔަތާ ނީހައިގެ އަސަރެއް ފެނިލިޔަސް އޭނާ ކިބައިން،

                    ތުނި އޮމާން ހިތަކާއެކީ ގޮސް އިސްވެ ލޯބިން ޞުލްޙަވާން

މަދަދަކަށް އެދި އަތް ދަރައިލީ ދުވަހު މުށް ލައްޕައިލިޔަސް

                    އަދަބުވެރި ތަހުޒީބު ގޮތުގައި ނަޒަރު އަބަދުމެ ފޯރުވާން

ޙައްޤަކަށް މިތުރާގެ އޭނާ އަތް ދަމާލިކަމަށް ވިޔަސް، 

                    ޙައްޤުތައް އޭނާގެ ރައްކާތެރިކުރާށަ ސަމާލުވާން

ދުޝްމަނާ އަނެކުންގެ ދޭ ދަޢުވަތުގެ މަޤުޞަދު ވިސްނަމުން

                    ފުސް ހުތުރު މޫނެއް އެއަށް ދައްކައި އެ ގޯހުން މިންޖުވާން

މުޖުތަމަޢު ނަފުރަތުކުރާ ކުށަކުން އަޚަކު ނަން ހަޑިވިޔަސް

                   މުޖުރިމެއްކަމުގައި ނުބުނެ މަގު ދެއްކުމަށް އިޞްލާޙުވާން

ފަން ޖިފުޓިތަކުގައި ނުކައި ރޮއިރޮއި އެ ތިބަ އުޚުތުން އަޚުން

                     ނަން ހިނގާ ތަނަވަސް ޝަހަރުތަކުގައި ހެމުން އާބާދުވާން

ކެހިތަކާ ދިން ވޭންތަކުން މާޒީގެ ފޮތް ބަރުކޮށް އޮތަސް

                    މި ހިނދަށާ މުޅި އުމުރުދުވަހަށް އޭގެ މާފުން ސާފުވާން

އާދަމް ނަޞީރު އިބްރާހީމް (2016)

މިޅެމުން ތިޔަ ފަރާތަށް ލިބުނު މެސެޖަކީ ކޮބާ؟ )ހ(   

ލިޔުންތެރިޔާގެ މިޅެމުން ތިޔަފަރާތުގެ ޖަޒުބާތުތަކާ ކުޅެލާގޮތް ހާމަކޮށްދޭށެވެ. )ށ(   

